
Ljetni omladinski kamp

MOST 2009
Udruženje KULT Gradačac- Ljetni omladinski kamp MOST 
Gradačac, jezero Hazna, 07-09. VIII 2009.godine
     Ovogodišnji ljetni omladinski kamp MOST 2009 održan je u periodu od 07. – 09. avgusta 2009. godine. Ljetni omladinski kamp je tradicionalna manifestacija, ove godine održan jubilarni peti Ljetni omladinski kamp MOST   u organizaciji Udruženja KULT Gradačac, u okviru projekta „Ljetni omladinski kamp MOST“ koji je podržan od strane SDC-a i općine Gradačac. Ovaj kamp se realizuje na jezeru Hazna Gradačac. 
      Na kampu su učestvovali mladi iz  15 omladinskih organizacija iz čitave Bosne i Hercegovine sa oko 100 učesnika. ( Prilog spisak učesnika kampa MOST 2009) Osim gostiju iz BiH imat ćemo goste iz Njemačke tačnije iz grada WOLFRATSHAUSEN-a ( grupa od 20 mladih ). Samim tim ovaj kamp je dobio epitet internacionalni. Cilj ovogodišnjeg kampa bio je informisanje i razmjena iskustava o aktivnostima drugih omladinskih organizacija sve u svrhu poboljšanja rada na veću razinu ovih organizacija.Također još jedan od ciljeva bio je da mladi aktivno učestvuju u edukativno-kreativnim radionicama gdje su imali priliku za istinsku zabavu, sticanje novih iskustva i znanja. Osim toga mladi su se upoznali i tako učvrstiti odnos sa susjednim omladinskim organizacijama.

Tokom kampa održane  su  sljedeće radionice: 
1. Zabavno kreativne radionice: ( Subota 08.avgust 2009. )
· kreativna radionica gdje su se mladi upoznali sa raznim tehnikama pravljenja nakita i drugih interesantnih stvari,
·  radionica ronjenja gdje su učesnici savladali osnove ronjenja sa bocama,

·  Cirkuska radionica u kojoj su semogle vidjeti razne tehnike izvođenja žonglerskih i drugih igara.

Osim ovih radionica mladi su imali priliku da se vozaju gumenim čamcima po jezeru Vidara koje se nalazi nedaleko od Ljetnog omladinskog kapa Most 2009. 

2. Edukativna radionica na temu:  ( Petak 07.avgust 2009. )

· okrugli sto na temu Aktuelno stanje omladinskog rada u BiH i inostranstvu, gdje su učesnici razmjenili svoja dosadašnja iskustva i upoznali se sa radom drugih omladinskih organizacija. Zaključci ovog okruglog stola da skoro sve omladinske organizacije rade na samoodrživosti svojih organizacija ali da ta sredstva nisu dovoljna za samostalni rad organizacija. S tim u vezi omladinske organizacije  trebaju što više da sarađuju i da se zajedničkim snagama i projektima pokuša privući novi donatori koji bi pomogli i poboljšali rad samih.
· edukativna radionica na temu: Razmjena iskustava u omladinskom  nevladinom sektoru
     Kamp se završio sa koncertom domaćih neafirmisanih bendova u subotu 08.VIII 2009 godine. Učestvovali su bendovi iz Srebrenika , Travnika, Živinica  i Orašja. Procjenjuje se da je na koncertu bilo između 350 i 400 mladih ljudi koji su uživali u raznim žanorovima rock i rap muzike.
    Što se tiče medijske popraćenosti kamp MOST se pojavljivao u raznim pisanim medijima kao što su Dnevni avaz, Tuzlanski list i na web portalima www. gradacac.x.net , www.tuzlarije kao i na radiju Gradačac, Radio Brčko i Radio Tuzla.
    Može se zaključiti da je Ljetni omladinski kamp MOST 2009 postao već prepoznatljiva manifestacija u regiji i svake godine sve je veći interes mladih za kamp MOST 2009 .

